E gescheiti Grabredd die hätt Sinn gemacht

Denn mir hann iwwer die Da‘ viel gelacht.

An so’ner Kerb falle einige Sache vor

Unn wenn ener saht, das sei nett wohr

Dann hatt er ke Ahnung

Unn kriet vun mir e Mahnung.

In chronologischer Reihefolg kommt jetzt zu Bericht

Die 2002er Mieser Kerwe-Geschicht.

De Freita in de Pilsstubb fing met em Anne-Matthieu-Duo an

An denne Owend denk ich gäre dran

E super Stimmung hann mer gemacht in dem Lokal

Unn e Six-Pack Sprudel war so em Straußbu sei Los-Auswahl.

Samstags dann zuerst mo Fußballspeele

Das hieß bei de Zwett: de Geschner mit 11 Dore quäle.

Wie die Erscht gespielt hat, sollt mer besser schnell verdränge

Am beste war, ma stürzte sich direkt in die Menge

Die sich versammelte am Samstag Owend im Heim

Deshalb schnell weiter mit’em nächste Reim.

Just in time ging es los zum Kerb-Ausgrawe

Leider mußte sich viele schon vorher kräftig am Alkohol lawe.

Lautstark awwer ziemlich langsam ging es in die Schulstroß

Doch wo lag unser Kerb bloß?

Ich hann Müllersch mo de Vorgarte umgebuddelt

Awwer met de gut Kerwe-Weinflasch wurd anschließend nett gesuddelt.

Also, die Kerb war endlich rischtisch do

Ich glab mir war’n alle froh

Denn jetzt hatte mer unsern Grund

Und schon ging es im Sportheim rund.

Do wurd die Zung in fremde Meiler gesteckt

Unn de lecker Erdbeer-Limes vum Disch geleckt

Außerdem uffem Klo vunn de Gästekabin ingepennt

Unn im Timmi in die Arme gerennt.

Die Kamerade, die bei em penne wolle ganz vergeß

Mit denne hott mer deno‘ e bische Streß.

Sonntags hann mer uns zuerst mo köstlich amüsiert

Denn de Quietschfried hott sich als gäler Sack kostümiert.

Dann hann mer die fehlende Leit widder ingesammelt

Unn zugehorcht wie ener was vun „hmm lecker Erdbeer-Limes am meim Arm“ stammelt

Demm sell sei Mutter hatt noch was vun Asylanteheim erzählt

Mir hann uns dann weider zum Esse beim Carlo gequält.

Nachdem mer die Musik konnte zum mitlafe beim Umzug gewinne

Konnt das Pflichtprogramm mit Straußuffhänge, Kerweredd unn drei Erschte beginne.

Das hat im große unn ganze super funktioniert

Iwwer es Ankreische vunn de Straußmäd werd jetzt nimmi lamentiert.

Anschließend konnte mer zur Kür iwwergehn

Bei de Oma Woll unn beim Wein-Harry konnt mer rote Käppcher sehn.

Als mer uns dann owends im Sportheim widder zamme gefunn hotte

Stand bei manch em schunn widder do die Schotte.

Irgendwas vunn Muschele, die nett im Bauch bleibe wollte, hann ich gehert

Uff jeden Fall hann uns die Nase e scheener Owend beschert.

Es fing zwar langsam an

Awwer dann, awwer dann:

Bierdeckelschlacht unn zugucke wie welche uff e Barhocker wollte springe

Doch das konnt weder em Wolli noch em Zähmsche gelinge.

Es war schon widder no fünf

Als die letzte ginge, vun uns Straußbuwe-Schlümpf.

Am Friehschoppe wurd nadeerlich widder losgeleet

Schun frieh hann mer es erschte mo unser Stühl betret

Mittags noch e Ausflug zu de Boxbahn

Unn zum Safari-Trip fahrn.

Das hat dem Kind im Straußbu/mäd Freid gemacht

Unn noch mo wurd bei de Oma Woll viel gelacht.

Dort is es Kussinche, die gut Mad, widder zu uns gestoß

Unn als de Schröer sei Gillet anziehe wollt, was es Gelächter groß.

Der vun seiner Katz mißhannelte Kerl hott sich ziemlich dämlich angestellt

Das muß mer gesiehn hann, sowas kann mer nett bezahle fer Geld.

Zurück uffem Friehschoppe wurd’s dann rischtisch spitze

Beim Ketchup-Song tanze konnt mer schwitze

Beim Ankreische sei Stimm endgültig ruiniere

Awwer so e Kreischerei derf mer nett verliere.

Meiner Mänung no hann mer se a gewunn

Es kreische vun de Spesbacher hat es Kussinche sogar alleen unnerbunn.

Unser Wert hatt während em Friehschoppe mo e Niggersche im Hinnerzimmer gemacht

Unn ah iwwer die Männer, die sich ihr Hemd zeriß hann, hammer gelacht.

Das waren ausnahmsweis mo kä Straußbuwe-Brieder

Im Sportheim hert ma iwwer die Kerb seltsame Lieder:

Vun einem Ring um die Eier war do die Red‘

Mit sowas geh ich nett ins Bett.

Leider war unser Daniel am Monda unn ah die nächste Da k.o.

Bedingt durch Medikamente und Alkohol hing die arm Sau die ganz Zeit iwwerm Klo.

Am Diensda dann es sammele

Ich mußt mer erst mo die Aue verrammele

Deshalb hann ich mei scheensti Sunnebrill uffgesetzt

Unn schunn werd die vun eich als Pornobrill verhetzt.

Das Sammeln fing ziemlich langsam an

Unn schon in de Kreizstroß zeigte ener, wie mer e Trommelstecke hinrichte kann

Der wurd dann awwer vum Libby un em Keller, Pit notoperiert

Unn hielt dann fast bis zum Schluß wie geschmiert.

Beim kommunikationsfreudige Margot hann mer e lecker Süppche geß

De Volker hat behaupt, mer hätte ihm fast alle Markklößcher weggefreß.

Viele Schnäpscher wurde unnerwegs vernicht

Das hat ener nom anner hingericht:

Verheerend war fer zwä die Station beim Lang, Hans.

Der hat gesa‘: Trinke die Flasch Schnaps do ganz.

Das hann mer dann zwar nett geta‘

Unn irgendwann tschüs gesah.

E sehr scheener Uffenthalt war in dem Reiter-Lade

Dort war no korzem warte

Mei geliebti Sunneblum widder repariert

Unn außerdem, wisse mer jetzt wo nächst Johr de nei Fury werd rekrutiert.

De alte Fury mußt iwwer die Kerb viel ertran

Unn zum Schluß mußte mer ihm Lebewohl sahn.

Enner vun de Schnapsgeschädigte is im e Rosebeet ingepennt

E annerer is em Quietschfried ständig fortgerennt

Frei nach E.T.: „Leif telefonieren mit Meiko / nett nachhause“

Unn e dritter Schnapsgeschädigter machte keine Pause

Als er versuchte de Hersch, Marcel außem Haus zu beweche

Korz druff mußt er e bische breche unn sich anschließend dehem in sei Bettche leche.

Beim Kerb begrawe war’n also nimmi viel do

Unn ah das mit de Grabredd klappte nett so

Ich hoff de „Mann ohne Stimme“ hat sich ingepräscht

Wo er die Kerb hat schlofe geläscht.

Zum Schluß noch e Gruß vun do an die Beerdigte:

Mei liebe Kerb: Gut Nacht!

Sei mo gespannt, wer Dich es nächst Johr wach macht.

